
Ferenc Szilagyi,

la pseudo-filistro

Nia juna kulturmovado ¢éiam es-
tis — kaj ankoratt estas — mal-
rica je veraj talentoj, kiuj havas
ankau la necesan persiston kaj
dedi¢itecon por la afero elektita.
Ili vere ne abundas, kaj tio havas
siajn negativajn konsekvencojn
por nia kultura evoluo, sed sam-
tempe gi rezultigas minimume unu
pozitivan fenomenon. Nome, tiuj
malmultaj neniam tro-specialigas,
kio siavice nepre elSirus ilin el la
rava tuteco de la vivo, sed sub la
premo de la realaj bezonoj ili de-
vas okupi sin pri pluraj aferoj.
Kaj, car temas pri escepte kapab-
laj personoj, ili majstrigas pres-
kau sur ¢iuj kampoj, kiujn la ne-
ceso al ili trudis. Tiel nia malri¢o
farigas fonto de neviditaj ri¢ajoj:
nia kulturhistorio produktis gis
nun almenat dekon de tiaj nov-
renesancaj multflankuloj. Unu el
ili estas Ferenc Szilagyi.

Li naskigis la 1l-an de februaro
1895 en BudapesSto. Priskribi la
mizerajn cirkonstancojn, inter kiuj
li edukigis kaj pasigis sian juna-
gon, estas superflue — pli kompe-
tente kaj konvinke li faras tion
mem en sia Vivraporto. La inter-
milita mizero kaj la rasisma poli-
tiko de la tiama hungara regimo
en 1938 devigis lin elmigri al la
nettrala Svedlando, kiu jam dum
pli ol cent jaroj povis eviti la Eu-
ropajn militojn, multaj esperis do,
ke 8i ne rompos la pacan tradi-
cion. Szilagyi kiel esperantista
prelegisto jam pli frue faris lon-
gajn vojagojn tra Svedlando, kaj
post lia elmigro certe ne mankis
bonaj amikoj — esperantistoj —
kiuj helpis al li establigi tie.

Jes ja, la esperantista kariero
de Szilagyi — kiel tiu de la plej
multaj esperantistoj — komencigis
en la kluboj. Li esperantistigis en
1925 kaj baldau farigis Satata
kursgvidanto kaj preleganto en la
Budapestaj kluboj. Li ne estis tiel
movigema, kiel nia hidrargo-simi-
la Baghy, sed tamen li bone konis
la movadon, nepre pli bone ol liaj
verkistoj-kolegoj en la redakcio

de Literatura Mondo. Liaj okuloj
estis akraj, kiel devas esti ¢e bona
jurnalisto, kaj fakte li apartenas
almenatt al la krema kvino de
nia publicistiko.

La disvolvigo de lia literatura
kariero Suldigas al la ekapero de
la dua periodo de Literatura Mon-
do. (Kiel multe ni suldas al Vil-
mos Bleier!) En la redakcio de tiu
revuo regis vere krea atmosfero,
kaj la agemo kaj dediciteco de la
kolegoj — Kalocsay, Baghy, Tot-
sche (Tarkony), Bodé ktp. — efi-
kis instige al Szilagyi. Sed eble pli
ol la propra kreado katenis lin la
sor¢o de la redaktora laboro. Por
lia altruisma animo ¢iam donis
veran kontentigon certigi forumon
por aliaj, instigi aliajn homojn es-
primi sin, ri¢igi la komunan kul-
turtrezoron per novaj valoroj.
Kun la sama ama zorgo, kiel Ka-
locsay Literaturan Mondon, li var-
tis la revuon Norda Prismo, kies
gravecon por la originala kulturo
nur nun, post gia morto ni sentas
vere.

Tamen, ne la ekapero de la dua
periodo de Literatura Mondo sig-
nifis la absolutan komencon. Szi-
lagyi, la posta sukcesa originala
prozisto, debutis kiel poemtradu-
kisto, kaj jam nur kvar jarojn (!)
post sia esperantistigo li faris pa-
Son, por kiu necesis ne malmulta
atdaco en la lando de la diktato-
re perfektema Kalocsay: li eldonis
en 1929 memstaran tradukvolu-
mon Poemaro el Hungarlando. En



la kolekto aperis versajoj de 53
hungaraj poetoj de kvar jarcentoj.
Li montrigis ne sentalenta tradu-
kisto, iuj liaj tradukoj eltenis eé
la severan prijugon de Kalocsay,
kaj eniris poste la Hungaran An-
tologion. Tiu grandega poezia for-
tostre¢o multege influis lian ling-
vouzon, kaj veroajne lia orelrave
densa, tamen agrable natura pro-
za stilo havas tie sian germon.

Kio do tiris lin al la prozverka-
do? La c¢efa motivo estis ver$ajne
la postulo de la praktika vivo. La
gazetoj atendis de li artikolojn —
li estis ofta artikolisto de Hungara
Heroldo — kaj ankau la mult-
nombraj prelegoj en la kluboj de-
vigis lin produkti konstante ama-
sojn da bone konceptitaj frazoj.
La ofta buSa uzado de la lingvo
favore influis ankat lian stilon:
liaj vortoj ¢iam vivas, neniam
spiras el ili odoro de laboratorio.

Tamen, al la prozo tiris lin ne
sole la neceso. Kontraste de la
plimulto de la esperantistaj lite-
raturistoj, li ¢éiam vivis en la realo,
kaj por li gi Sajnis pli bone kap-
tebla per prozo. Li ne havas gran-
dajn pensojn pri la mondo, kaj
verkante ne ser¢as nuran veston
por siaj mondsavaj ideoj, sekve el
liaj verkoj neniam elpendas la ru-
bando de la autora filozofio, kiel
tra la buso de la pentritaj sanktu-
loj. Liaj veraj inspirantoj estis la
realaj fenomenoj de la mondo, kaj
li sentis bezonon unuavice nur
priskribi ilin, kaj ne mediti pri ili
au tiri konkludojn. Tiel multaj
liaj mallongaj verkoj §vebas ie in-
ter la fikcio kaj ne-fikcio, rakon-
to kaj felietono. La lanco de la
temo preskau senescepte konjekti-
gas publicistikajon, ofte sensigni-
fan. Tamen, se la disvolvo de la
temo e¢ ne kondukas al spirhalti-
gaj altoj, la leganto ne sentas sin
trompita: li guas bonstilan artiko-
lon au felietonon. Sed ée la plej
sukcesintaj pecoj li havas la sen-
ton renkonti juvelon en la kuireja
mangilar-tirkesto. Tiu proprajo de
la Szilagyi-verkoj ne limigas al la
fruaj jaroj de la verkista kariero;
la matura Szilagyi neniam farigis
arogantulo, 1i sciis respekti la
praktikajojn, kaj la genroj de la
jurnalismo neniam farigis fremdaj
por li. Beletro kaj jurnalismo en
lia verkaro vivas veran simbio-

zon, neniu el la du povus ekzisti
sen la alia.

Tamen, la unua prozvolumo,
Trans la Fabeloceano, ankorall ne
tro ravas la pretendemajn legan-
tojn. Sendube, la volumo enhavas
agrablan prozon, tamen, la ,mo-
dernaj fabeloj” estas pli bonstila
legajo ol vera literaturo. Malgrau
tio, ankau tiu éi volumo ne res-
tis senkontakta kun la posta vivo-
verko: ¢i tie trejnigas kaj matu-
rigas lia legera, milda ironio, mul-
te parenca al tiu de la hungaro
Jen6 Heltai. Tiu & ironio farigas
konstanta — kvankam ne domi-
nanta — elemento de liaj verkoj,
kaj donas specialan aromon al la
Szilagyi-prozo. Dank’ al tiu ironio
li sukcesas eviti la dangeron de la
ekstremeco en la prezento de siaj
temoj, tiom ofta en la originala
literaturo.

Sed la komenco de la tridekaj
jaroj jam naskis ankat verajn cef-
venkojn. Unu el ili estas La libe-
rigo de la jugisto, aperinta sur la
pagoj de Literatura Mondo en
1933. Generale oni konsideras, ke
gi estas unu el la plej bonaj nove-
loj, iam verkitaj en Esperanto.

Tiu ¢ novelo eminente demon-
stras la cefan trajton de la sor-
toj en la Szilagyi-noveloj (kaj an-
kat romano), la fenomenon de la
ne-plenumiteco. Ci tiu novelo,
konforme al la supre eksplikitaj,
komencigas grize: mezaga jugisto
ekiras al la tribunalo, lasante hej-
me grumblantan edzinon. Dumvo-
je li ekhavas la ideon ne iri al la
teda laboro, sed fari ion alian. Li
iras al la stacidomo, de tie telefo-
nas al kolego petante lin pri an-
statatio, kaj acetas bileton al ko-
nata banloko. En la trajno kona-
tigas kun juna virino, komuna
promeno tra la banloko, la pluvo
pelas ilin en momente nelogatan
vilaon, kaj ili ludas, petolas sin-
forgese. La viro jam deziras fermi
Sin inter siajn brakojn kaj meti
la kronon al sia ,granda aventu-
ro”, sed la hazardo intervenas kaj
lia deziro ne plenumigas. (Ni pri-
pensu, kiel Baghy priverkus tiun
¢l temon!)

Same okazas ankat al Karlo en
la novelo La granda aventuro. Gi
ne plenumigas, kvankam li havas
Sanceton por gi, sed li ne ekiras
post la strangan virinon. Io mal-

helpas lin; tial por li, kiel por la
jugisto, restas la teda vivmuelilo.
Tiu ¢ stranga ,,ne-plenumiteco”
aperas iasence ankau en la grand-
sukcesa romaneto Mistero Minora:
Marteno Biro detektivas por mal-
kovri krimon, kiu povus okazi,
sed reale ne okazis, kaj lia ,,gran-
da aventuro”, la reakiro de A-
neta ne plenumigas pro kauzo tute
triviala — alia viro §in akiris.

Do, la grandaj agoj, grandaj
vorto] estas konsekvence evitataj
en la verkaro de Szildgyi. Tiu ¢i
fenomeno — kiu cetere efikas re-
freSige en la bombasto-maro kaj
patosemo de la originala literaturo
— nutras sin el pluraj fontoj. La
plej grava el ili sendube estas
ideologia: Szilagyi estis kaj restis
etburgo, kaj 1li neniam sin volis
montri alia. Tiu klaso, kiel la fa-
milio de Karlo en La granda aven-
turo, kvazau ,,sportigas” la virtojn,
kaj Szilagyi nek povas nek volas
formeti la rezervemon, certagra-
dan timemon kaj filistran kondu-
ton de sia klaso. Li, kiel etbur-
go, timas la grandajn agojn, sed
en la mondo de li priverkita, tiu
timo spegulis la realon, ja veraj
grandaj agoj, do ne surogatoj au
fantaziajoj, tie estis maleblaj. Ce
aliaj originalaj verkistoj de la epo-
ko, inkluzive en la verkaro de
Baghy, la grandaj agoj, kuragaj
revolucioj impresas falsaj, sin-
trompaj. Li rigardas kun milda
ironio — oni e¢ povus nomi gin
memironio, ¢ar en multaj liaj ver-
koj la protagonisto estas kvazau
alterego de la autoro — siajn fias-
kantajn ,heroojn”, kaj ¢iam evi-
tas disvolvi ilian tragedion. Lia
rakonta tono estas sordinita, filis-
tre rezervema, sed oni sentas, ke
¢io ¢i nur estas kvazau masko, kaj
en la profundo tamen tempestas
tragedio. (Lia rezervemo iel me-
morigas la sordinitan prezentma-
nieron de la granda hungara filis-
tro-geniulo, la poeto Janos Arany.)
Ce li, same kiel en la verkoj de
Szilagyi, mugas, hurlas ne la vor-
toj, sed la sub-surfaca profundo,
kaj tio vekas fortan, ne dissolvi-
tan strecitecon en la leganto.

El ¢io ¢i konkludigas ankau la
cefaj trajtoj de lia verkista mond-
rigardo: indulga, prudenta huma-
nismo kaj forta etikismo. En ¢iu
lia verko tiuj ¢i trajtoj ceestas,



¢iun sian temon li aliras kiel eti-
kulo, kaj la disciplinon de sia eti-
ka normaro li ne forjetas e¢ por
kurta momento, tamen neniam
surprenas la pozon de profeto, de
iaspeca cioscia savonto de la ho-
maro.

La translogigo al Svedlando sen-
dube estis forta Soko por la jam
pli ol 40-jara viro. Lian verkaron
dense trateksas la konkretaj kaj
psikaj problemoj de la vivado en
fremda medio. Ili aperas tre ofte
kiel rekta temo (Inter Sudo kaj
Nordo: A, la optimisto ktp.), sed
e¢ en verkoj kun alia temo ili es-
tas almenau aluditaj. La plej im-
presa el ¢iuj estas la novelo Nila,
en kiu la ¢carma kvarjara protago-
nistino pri knabo parolanta al si
mem rezonas, ¢u li estas mensmal-
sanulo at eksterlandano? En alia
novelo infano, vidante unuafoje
dum sia vivo eksterlandanojn, de-
mandas: estas strange ne esti sve-
do, ¢u ne? Estas sciate, ke Szilagyi
bone enhejmigis en la sveda so-
cio, same Kkiel la protagonisto de
lia romaneto, Marteno Biro, tamen
li ne povis malvesti sian hunga-
recon. (En 1966, post preskau 30-
jara foresto, lia hungara pronon-
co estis tiel perfekta, ke la autoro
de tiu ¢i artikolo e¢ post kvaron-
hora interparolado pensis lin Bu-
dapeStano.) Tiu ¢i temo sendube
estas multe propra al nia interna-
ciema literaturo; estas nur bedau-
rinde, ke ¢i-teme Szildgyi ¢iam li-
gigas troe al konkretajoj kaj res-
tas iom felietone supraja.

Jam pli frue ni tu$is pretere la
stilon de Szilagyi, sed gi nepre
meritas pli da atento: multaj kri-
tikistoj konsideras gin la plej va-
lora kontribuo de lia verkaro. Kiel
jam dirite, la koncizeco de lia stilo
estis hardita jam komence de la
verkista kariero per ega poezitra-
duka fortostreco, gia natureco per
sennombraj zorge preparitaj prele-
goj. Tiu duflanka trejnado ne ce-
sis gis la fino de lia vivo, kaj lia
preskau seninterrompa redaktora
aktivado ankau devigis lin kon-
cepti multegajn esperantlingvajn
frazojn. Dum c¢e iuj esperantistaj
verkistoj la vivoverko, distinita al
la eterneco, praktike egalas kun la
sumo de la frazoj iam skribita]
kaj diritaj en Esperanto, ¢e Szi-
lagyi gi nur reprezentas onon: li

konstante uzis la lingvon por ciaj
celoj, kio multe fortigis la natu-
recon de lia stilo.

Sed la stilon de la Szilagyi-ver-
koj karakterizas ne nur tiuj du
trajtoj. Kiel tria, kaj eble la plej
grava, aldonigas gia elvokiveco. Li
ne hezitas surpaperigi paroltur-
nojn tute nekutimajn, c¢i-koncer-
ne li neniam timas riskon. Lia in-
ventemo estas neeléerpebla, se te-
mas pri sukaj esprimoj, kiel mia
kredo ne estas 24-karata, mi sen-
tas kriantan malsaton, mi kne-
das en min iom da trankvilo ktp.
Speciale libere kaj kree li mani-
pulas per la vortordo. Tre malof-
te li sekvas la skeman vicon —
subjekto, predikato, ceteraj ele-
mentoj — sed konstruas frazojn
tute individuajn. Li multe utili-
gas ¢i-kampe la proprajojn de sia
gepatra lingvo, surpaperigas fo-
je-foje frazojn, kiujn ¢iu hunga-
ra kursvidanto korektus en la la-
borajo, de kursano kiel orelofen-
dan hungarismon, sed en lia kun-
teksto ili tamen ricevas specialan
brilon. Meritus apartan analizon
la alterno de la longaj kaj mal-
longaj frazoj en liaj tekstoj, kio

garnas lian prozon per agrabla
kaj unika ritmo. Tre elegante li
faras — precipe en Mistero Mi-
nora — la transiron el rekta sti-

lo en nerektan, kaj inverse.
Lia lasta proza verko, kiu ia-

F. Szilagyi (maldekstre) kun siaj gastoj, 1965

sence resumas lian pli fruan ver-
karon, kaj samtempe iomete an-
kau primokas gin — gi Svelas de
memironio — prezantas ankorau
unu alian studindan trajton: la
gisosta epikisto Szilagyi vaste uti-
ligas la rimedojn de la filmo kaj
radiodramaturgio, tamen, ankau
tion li ne prenas serioze. Estas
bedaurinde, ke ankorat neniu fa-
ris detalan analizon de tiu ¢i eta
cefverko. Estas certe, ke gi mul-
te malkovrus el la pensaro de la
maljuna Szilagyi. Kvankam la
publika opinio emas konsideri lia
cefverko la novelaron Koko krias
jam!, povas esti, ke tiu ¢éi 8ajne
senpretenda romaneto longe post-
vivos ties pecojn.

Szilagyi nuntempe estas konsi-
derata kiel prozisto, kaj prave,
kio koncernas lian postmilitan a-
gadon. Tamen, en la tridekaj ja-
roj li estis almenau multpromesa
poeto, unu el la ,.dekduanoj” (de-
butintaj, libroforme en la Kalo-
csay-a antologio Dekdu poetoj)
kaj kvar el liaj poemoj eniris an-
kat la Esperantan Antologion. Li
bone regas la formon, lia poezia
lingvajo estas almenau inteligen-
ta. Sentigas forta influo de la
hungara simbolismo, precipe de
Endre Ady. (Oni komparu la po-
emojn Batalo kun la Grandsinjo-
ro au Antau Princo Silent’ kun
La Spegulfiguro!) Sed Szilagyi

Ferenec Szilagyi:

Markizo Rabarbo en verdo

Kiu estas Dua? Vi ne konas $in. Mi mem ren-
kontis $in la unuan fojon dum mia songo en la
teatro. Kun §i venis Uno kaj tie ni interprezent-
igis. Estis tre bela teatro en la vakuo kun gran-
da spektejo. La duono de la publiko rigardis al
nia scenejo, la alia duono dorse al ni rigardis la
alian scenejon kilometrojn malantatt ni. Super
ni estis grandiozaj steloj, sed mi satelumis nur
¢irkatt Dua, kiu estis ¢arma knabino. Pri Uno
mi tuj rimarkis, ke li estas bona knabo, iom tro
pedanta, dum mi forgesis unu el miaj Suoj kaj
tio tre genis min. Sed Dua diris, ke tio estas ba-
gatelo, oni povas demeti la alian Suon kaj ne plu
estas problemo.

La teatrajo promesis multe. ,,Markizo Rabar-
bo” estis gia titolo. Oni estis plena de streco,
precipe mi, kiu sentis, ke io ne estas en ordo kaj
fraiillino Dua ne estas sufie reale ligita al mi,
dum mi arde jaluzis je Uno. Dum la patizo ni
jetis kubon kaj mi gajnis unu el liaj $uoj kaj
mia afero almenat tiurilate ja ordigis.

La kurteno levigis. La scenejo estis tute mal-
hela kaj oni nur konjektis la konturojn de du

rolantoj. Ekstere malbonaligure mugegis la
vento.

— 0-0-0 — diris virvoco. — Tia nebulo!

— Nebulo? — diris virino. Kie? Mi vidas ne-
nion.

Li: Kompreneble ... Car estas tiel nebule. ..

Tia vespero ... Mi kredas, ke li . . .

Si: Li-i?

Li: Precize li. Certe ni vidos lin hodiai. Se ne
estos tro nebule.

Si: 0-0-0. Cu li venos?

Li: Jes, markizo Rabarbo, la maljuna fripono.

Si: Tiam ¢éio estos finita. Se Rabarbo ... ve-
nos ... Sed kial vi kredas, ke li venos ¢ivespere?

Li: Rigardu la betulon antail la fenestro. Gi
vidigas e€ en la nebulo. Antatihierat §i aspektis
kiel aiitobushaltejo en Bamako.

Si: Bamako? Cu vi iam estis en Bamako?

Li: Mi? ... Kial? ... Bamako? ... Strange ...
Neniam.

Si: Kiel vi do povas scii, kiel bushaltejo as-
pektas en Bamako?

Li: (reveme) ... kiel ¢i tiu arbo ... antatihie-
ratt. Hierall §i aspektis kiel renversita polvsu-
¢ilo . ..

Si: (kun angoro) Kaj...?

Li: Hodial estas io tre rimarkinda. La betulo
aspektas kiel betulo . . .

Si: Strange. Tial vi kredas, ke Rabarbo venos.

Li: Jes. Sed cetere li sendis ankail telegramon.
(Legas.) Mi venos stop Rabarbo.

Dum tiu sceno la scenejo plilumigis. Envenis
amaso kun krio: ,,Terure! Li venas. La Markizo
jam wvenas. Rabarbo ¢e la arbo!” Kaj subite jen
timiga siblo, pantoflado, silento, el kiu ekspira-
lis sangfrostiga muziko kaj enpalas terure kadu-

ne estis lirika talento, kaj, kiel
Kalocsay skribis, iel mankas en
liaj poemoj la senpereco. Sendu-
be la plej impresa peco de lia
poezia postlasajo estas Vivrapor-
to, kie la temo mem estas iagra-
de epika, kaj tiel @i estas multe
pli konvena al la karaktero de lia
talento. Li verkis poemojn ankau
en la postmilita periodo, sed ili
povas esti konsiderataj periferi-
ajo de lia literatura agado.
Grava, kaj kvante eble la plej
grava parto de lia verkaro estas
la tradukajoj. Lian grandan poe-
zitradukan fortostreéon ni jam
tusis pli frue, sed li vere elstaris
kiel tradukisto de prozo. Li estas
tradukinto de signifa parto de la
prozo aperinta en Hungara Anto-
logio, kion poste sekvis sennomb-
raj noveltradukoj, precipe sur la
pagoj de Norda Prismo. Aparte

atentinda estas la Sveda Nowvela-
ro, aperinta en 1950, kiun 1li tra-
dukis sola. Dum la lastaj tri jar-
dekoj de sia vivo li farigis fakte
kultura ambasadoro de du litera-
turoj en Esperantujo: de la hun-
gara kaj sveda. Vere nobla kul-
tura misio, aparte inda al esper-
antisto.

Oni povus skribi apartan stu-
don pri lia recenzista, kritikista
agado. Sur la pagoj de Literatura
Mondo kaj Norda Prismo (kaj an-
kau aliaj gazetoj) aperis el lia
plumo sennombraj recenzoj, el ki-
uj almenall duono meritus esti
savita por la postepoko. Liaj re-
cenzoj atestas, krom pri kuragiga
bonvolo por la altoro de la re-
cenzata libro, ankat pri vera
kompetenteco kaj sincero. La
mikroanalizon 1li ne S$atis, sed lia
denaska bongusto kaj bontrafa in-

tuicio ¢iam helpis al 1li eviti era-
rojn.

La verkoj de Szilagyi apartenas
al la plej temprezista parto de nia
kulturo. Gi edukas al internaciis-
mo milojn kaj milojn de esper-
antistoj, kiel lia disfamiginta ler-
nolibro — tradukita jam al ok
lingvoj — edukis plurajn milojn
da homoj esperantistoj. Kaj ni ne
forgesu, ke la fakto, ke la kon-
tinuecon de nia literaturo ne rom-
pis la dua mondmilito, Suldigas
precipe al Szilagyi kaj Stellan
Engholm, kiuj en la nemilitanta
Svedlando nutris la flamon de la
Esperanta kulturo. Kaj dum tro-
vigos homoj similaj al la poeto-
heroo de lia novelo Libera rabo,
liaj verkoj, plenaj je humanismo,
¢iam trovos legantojn.

Vilmos BENCZIK



ka figuro. La Markizo. Mizera maljunulo kun
malica aspekto. Lamanta kaj lamentanta:

— Mi havas malarion ... Mi havas gangrenon
... mi havas teruran febron ... mi havas spas-
mojn ... mi havas otiton ... mi havas éion . ..
akusSfebron ... mi estas terure malsanaaa . ..

La tuta aktoraro plorante ehis la plendojn de
la Markizo dum kelkaj longaj minutoj, kiam
aperis la regisoro kaj anoncis, ke pro la grava
malsano de la Markizo oni devas prokrasti la
prezentadon . . .

Tiam diris Dua ke ni rapide foriru. Malantai
ni la furioza publiko ekbruligis la teatron. Ni
iris meze kun Dua. Si trankvilige premis de
tempo al tempo mian brakon. Mi igis pli mal-
trankvila. Sub mia alia brako estis teko. En gi
estis rarajo: Esperanto-inkunablo.

(Haltw! Inkunablo ... devas esti libro antai
1500 . . .)

Kompreneble: Mezepoka Esperanto. Pri tio
skribis jam Kalocsay.® Ni baldat venis al Gro-
enlando. Sur la marbordo staris iu, kiu parolis
kun la plej proksima esperantisto sur la alia bor-
do de la Oceano en Usono. Ili parolis sen apara-
to. Kial krii tiel terure? — mi pensis. La uso-
nano demandis la groenlandanon: — Kion vi
faris hodiai? — Mi fiskaptis. — Kiom da fisoj
vi kaptis? — Nenian fiSon, samideano. — Kiel
do vi povas scii, ke vi fisSkaptis? (Hu, kiel mal-
nova historio, mi pensis. Antait cent jaroj oni
jam povis legi gin en la Heroldo.) Sed Uno kaj
Dua ridis plenkore. Tiam venis al ni granda fi-
So. ,,Kiu vi estas?” mi demandis. — ,,Mi estas
tiu fiSo, kiu ne estis kaptata, kaptita, kaptota.
T. e. mi volas ricevi kompreneblan klarigon, ¢u
mi ne estis kaptata, ail ne estis kaptita, aii ne
estis kaptota kaj entute kiel ne estas pri la par-
ticipoj. Dua ektimigis. Si tiris sin al Uno kaj la
ondoj Saumis verde kaj kolere.

Mi kaptis la manon de Dua kaj kolere turnis
min al la FiSo. — Cu vi do estas tiu nenia fiSo
... — Jes, diris la fiSo... — Vi do estas nenia
fiso ... — Jes, tion mi jam diris... — Vi do
povus esti kiel menia fiSo io tute alia ... — Jes
...diris la fiSo, mi povus esti kiu ajn, kiun la
groenlandano ne kaptis ... — Ekzemple rejo. —
Kompreneble, diris la fiSo... — Vi povus esti
mia Suo, kiun mi forgesis hejme ... — Eble, di-
ris la fiSo ... — Vi estas do mia Suo kaj mi ne
kutimas en sobra stato konwversacii kun mia $uo.
Hontu! La FiSo malaperis.

Nun venis la turko. Li estis tre afabla perso-
no. Li parolis Esp-e kaj li jam sciis pri mia in-
kunablo en la teko. Li asertis, ke lia frato, kiu
cetere estas denaska japano, havas similan tre-
zoron. Ni jam estis antaill la domo, kie ili logis.
Dua kaj Uno diris, ke la afero devas ege intere-
si min, mi iru por kelkaj minutoj, sed baldail

* Vidu en Lingvo, Stilo, Formo, p. 136—142. (Noto de
la R)

WILLIAM AULD:
MEMORE AL FERENC SZILAGYI

Estingigis meé’ en nordo,
disluminte kun fidel’
malgrai blovoj de la sorto,
tra la jaroj sen Sancel’,

de Danub’ gis sveda bordo:
sankta flamo en kapel’.
Korojn multajn gia lum’
gvidis milde al plenum’.

Nun blindigis la okuloj,

tro subitas la obskur’;

pro I’ eternaj temp-postuloj
¢esis granda aventur’.

En lontanaj mondanguloj
limgardantoj de U kultur’
mutas en funebra trist’,
mortis kara fabelist’.

Mortis homo, kiu kredis:
Esperanto venkis jam!
,,Per, ne por” li etikedis,
agis mem lai ¢i proklam’;
tiun kredon ni heredis,
kaj memoros lin kun am’;
lumu ni en fortostreé¢’ —
estingigis brava meé.

mi revenu. Ili promenos ¢i tie. Hezite mi sekvis
la turkon. En la logejo estis amaso de muzeajoj
kaj diversnaciaj gefratoj, sed nenia inkunablo.
Mz rapidis reiri al Dua. La turko gentile portis
post mi mian tekon. Kiam mi forlasis lin kaj
renkontis Duan kaj Unon, mi konstatis, ke la
turko ruze Sangis mian tekon. En tiu teko estis
nur unu Suo kun la etiketo: nenia fiSo. — Kun
indigno mi reiris al la domo, Uno kaj Dua sek-
vis min, sed intertempe oni kamuflis la domon.
Ne estis eble retrovi la logejon. Ni intertraktis
ekscitite. Tiam . .. tiam . ..

— Vivekigis, se mi ne eraras . . .

— Geniulo — grandioze . .. efektive ni vek-
igis . . .

— Vi? Vi-i-i-j?

— Jes. Uno, Dua kaj mi. ..

— Ulo, ne frenezigu min. Vi éiuj tri ne povis
vekigi. La aliaj du trovigis nur en via songo.

— Grandioze ... Mi pensis tiam absolute la
samon. Tri personoj ne povas songi la samon . . .
— Kaj?

— Tiam mi diris al mi: ,,Tio estas nur songo”
kaj ekskuis min, je kio mi vere vekigis — jam
sola.

(El ,,Norda Prismo” 1962/3)

Ferenc Szilagyi

BALDUR RAGNARSSON (ISLANDO)

Neniam vid-al-vide mi renkontis
D-ron Ferenc Szilagyi. Tamen, jam
ekde niaj komencaj interrilatoj, mi
intense sentis lian personecon, simi-
le kiel oni sentas la tuj-e-manan
aleston de interfoliare nevidebla
birdo per {§ia atentokapta trilado.
Estis Szilagyi, kiu lan€is min Kiel
Esperantan poeton en sia admirin-
da revuo Norda Prismo, en 1955.
Liaj akompanaj vortoj, kiuj prezen-
tis min tiam, estis por mi strange
instigaj, kredeble pro la plenfidiga
konvinkigo konstatebla en lia esp-
rimmaniero. Tiu felica mikso de al-
konkreta, neflankigema observemo
kaj fervora, optimista idealismo Ci-
am karakterizis liajn rilatojn kun
verkistaj kolegoj kaj aliaj kunlabo-
rantoj, kaj certe same lian verka-
don generale. Lal miaj spertoj kaj
opinio Ferenc Szilagyi estis ne so-
le elstara verkisto en nia lingvo, li
estis ankali, kaj ne malpli grave,
unika |nst|ganto de novaj talentu-
loj, kaj, kiel tia, Cefrolulo sur la
scenejo de nia kulturo dum jarde-
koj. Kiel li dum tiom da jaroj suk-
cesis aperigadi tiel elegantan kaj
enhavori¢an revuon kiel Norda Pris-
mo, spite al gravaj financaj mal-
helpajoj, meritas apartan ¢Eapitron
en nia kulturhistorio. Tiu revuo, Ki-
un post la morto de Szilagyi Willi-
am Auld redaktis plej eminente dum
kelka tempo, sed kiu nun verSajne
definitive malaperis, farigis preskad
tuj post sia ekapero unu el la plej
gravaj agadejoj literaturaj en la
mondo esperantista. Oni tamen ne
povas diri, ke Szilagyi mem planis
kaj kontrolis tiun agadejon en ia

diktatoreca senco, sed i estis gia
¢efa motoro, Kkiu alinvitis, instiga-
dis, stimuladis la rolulojn, la Esper-

antajn verkistojn, ¢u la novicajn ne-
spertulojn, ¢u la sinfidemajn vete-
ranojn. Ja multon instruis al mi la
kunlaboro kun Ili en la redaktado
de Norda Prismo. Sed, pli grave, pe-
re de §i mi inicigis en tiun unikan
fenomenon, Kkiu estas la Esperanta
Kulturo. Tiel, pli al Ferenc Szilagyi
ol al iu alia, mi povas danki mian
datiran fidon al tiu aminda feno-
meno.

BERTRAM POTTA (NOV-ZELANDO)

Kiam mi legas novelon en la na-
cia idiomo, mia celo estas pasigi
iom da tempo kun plezuro. Sed ki-
am mi sertas distron per esperant-
lingva novelo, mi havas du celojn:
ne nur gui la rakonton mem, sed
ankau profiti de la lingva lerto de
la altoro. Esperanto povas konstan-
te provizi observeman esperantiston
per neatenditaj lingvaj trezoroj.

Kompreneble, ne Ciu verkisto regas
la lingvon kun literatura placo.

Estas feliCe, ke oni povas atendi
tiun duoblan plezuron, kiam oni es-
ploras verkon el la plumo de Fe-
renc Szilagyi. Tie la leganto povas
sengene trovi interesajn vortkun-
metojn kaj parolturnojn. Pro unua-
rangaj kreaj kvalitoj FS verkas sim-
ple kaj klarbilde kaj povas tiel vi-
ve prezenti scenon, ke Sajne li Cer-
pas iufoje el propraj spertoj, zorge
elektante siajn esprimojn kun ar-
tista percepto, kaj spicante la teks-
ton per bongustaj trafaj figuroj. EC
progresintoj povas kun avantago ek-
konatigi kun nia literaturo helpe de
verko de FS, kiu alkro€os lian in-
tereson ekde la komenco.

Estas facile konstati, ke la naturo
eksterordinare dotis lin per vigla i-
mago, kiun li ekspluatas kun facilo
kaj potenco kaj per kiu li multe
ricigas nian kulturon.

Por mi en malproksima Nov-Ze-
lando, for de la multe batita vojo,
estas Ciufoje guplene flugi trans la
marojn sur la magia tapiSo de Fe-
renc Szilagyi, kies verkista fantazio
certigas luksan kaj rapidan vetur-
adon.

CARLO MINNAJA (ITALUIO)

Kelkaj personecoj influis la esper-
antan literaturon en maniero evi-
denta, senkompromisa, kiel ekzemp-
le Kalocsay kaj Auld: preskal Ciu
poeto en esperanto rekonas sian
Suldon al unu el €i tiuj du: tia per-
soneco estas ankal Lapenna: ¢&iu
zorge ellaborita publika parolado
inspirigas el lia stilo, klopodas imiti
lian fortan efekton. Szilagyi influ-
is nian literaturon pli modeste, sed
same profunde, kaj la ordinara es-
peranto-novelisto rekonas en li ami-
kan fraton prefere ol surpodian
majstron. Kial? Car tia estis la ho-
mo, amema, afabla, modesta, mal-
alta: ja, eC staturo povas krei sen-
ton de supereco al de intimeco. In-
timecon proponas ankal la literatu-
ra genro kulturita de Szilagyi: la
fabelo. Infanoj, eksinfanoj, maljunu-
loj kolektigas Cirkal ,,0€jo Francis-
ko” por augskulti liajn rakontojn.
Szilagyi ne faras la demagogian e-
raron rakonti nur bonhumorajn a-
nekdotojn: li ne trompas sin mem,
kvazal la vivo estus nur gaja. En
li alternas la amaro pri vivo ne ho-
meca, kaj la gajo de retrovita sun-
radio. Preskal Ciuj novelistoj vole-
nevole ¢Cerpis el li: rektan devenon
prezentas Rosbach kaj Heide, influ-
on ricevas Engholm (sed la influo
estas reciproka); fluon de la stilo
Cerpas Rossetti kaj Conterno. Eble
nur Szathmari kaj Schwartz vibrigas
tute aliajn kordojn kaj povas lokigi
ekster la influo de Szilagyi. Sed lia

JANOS VAIDA (1827—1897)

EN LA ARBARO
VAL-A*

En arbaro pra-profunda,
En la densa herb’abunda
De V azil’ kasita Vala,
Ombro densa kaj vuala.

Ho, kiele estus bone
Vivi tiel monotone

En dometo, en azilo
Vivi pace en trankvilo.

Plu ne zorgi pri la mondo,

Pri mizero de I’mondrondo
Kaj pripensi sur la limo

La venontan en proksimo.

Pri la nuboj meditadi,

En printempaj floroj vadi
Kaj rigardi sur la monto,
En estinton, al venonto,

Nevideble, jar’post jaro,
El la seka foliaro

De Vvivarbo, je la fino
Fali al la tera sino,

Kaj en nekonata tornbo
Endormigi sub brané-ombro
Plu nenion voli por mi,

Nur ripozi, dormi, dormi.

El la hungara: F. Szilagyi

*Nomo de hungara vilago.

influo konsistas ankal en la kura-
gigo al aliaj novelistoj kaj tradukis-
to]: li redaktas la rapsodiojn, li dis-
ponigas multajn pagojn en ,,Norda
Prismo”, li antalparolas al ,Vitra-
lo”. En ,Literatura Foiro” de al-
gusto 1972, Conterno pribedalras, ke
tro multaj movadaj, organizaj, ins-
truaj taskoj malpermesis al Szila-
gyi esti ankal elstara poeto kaj ro-
manisto, kaj S§i priploras lian am-
putitan agadon en tiuj brancoj. Sed
en tiuj brancoj li estis nur sekvulo
de pli kapablaj, dum en la eta re-
golando de la noveloj la plej avan-
garda estis li, kaj sekvuloj la aliaj.



